
80 YOSHINGIZ MUBORAK BO‘LSIN! 
 

AZIZ MUSHTARIY! 
 

 Jurnalimizning ushbu soni muborak 80 yoshini qarshilayotgan professor Ibodulla 
Kamolovich Mirzayevning ilmiy merosi, navoiyshunoslik, lingvopoetika va tarjimashunoslik 
sohalarining rivojlanishiga bag‘ishlangan teran tadqiqotlarni o‘z ichiga oladi. 
Maqolalarning asosiy mazmunini Amir Xusrav Dehlaviy va Alisher Navoiy “Xamsa”larining 
birinchi dostonlaridagi so‘fiylar axloqiy qiyofasining qiyosiy talqinidan tortib, Rossiya 
navoiyshunosligida Alisher Navoiy hayoti va ijodining tadqiqigacha, “Favoyid-ul kibar” 
devonida keksalik simfoniyasidan Erkin Vohidovning Navoiy poetikasiga interpretatsion 
yondashuvgacha keng ko‘lamli mavzular tashkil etadi. Shuningdek, Hazrat Navoiy zikr qilgan 
termizlik avliyolar, G‘arb va Sharq: Ibodulla Mirzayevning Y.E.Bertels ilmiy merosi 
tarjimalari masalasi, so‘z va ma’no xizmatidagi olim, professor I.K.Mirzayev ilmiy maktabi: 
milliy poydevor va jahon filologik tafakkuri integratsiyasi, o‘zbek lingvopoetikasining ilmiy-
nazariy asoschisi: ilmiy meros va tadqiq tamoyillari kabi ustoz hayoti va ilmiy faoliyatiga oid 
tadqiqotlar navoiyshunoslik sohasida yangi ufqlarni ochib beradi. Tahrir hay’ati sifatida 
navoiyshunoslik merosiga nur sochuvchi ushbu boy ilmiy xazinani sizlarga taqdim 
etayotganimizdan mamnunmiz. 

ANNOTATSIYA   

Mazkur maqolada taniqli tilshunos, navoiyshunos va tarjimashunos olim, filologiya fanlari 
doktori, professor Ibodulla Kamolovich Mirzayevning serqirra ilmiy-pedagogik faoliyati va o‘zbek 
filologiyasi rivojiga qo‘shgan hissasi tadqiq etiladi. Tadqiqotda olim asos solgan “Lingvopoetika” va 
“Tahliliy o‘qish” ilmiy-metodologik maktablarining nazariy asoslari, Alisher Navoiy merosini dunyo 
miqyosida o‘rganish va targ‘ib etish borasidagi xizmatlari hamda jahon tilshunosligining fundamental 
asarlarini o‘zbek tiliga o‘girishdagi tarjimashunoslik faoliyati tizimli tahlil qilingan. Maqola 
zamonaviy o‘zbek filologiyasida ilmiy an’anaviylik va innovatsiya uyg‘unligini o‘rganishda muhim 
manba bo‘lib xizmat qiladi. 

Kalit so‘zlar: lingvopoetika, tarjimashunoslik, navoiyshunoslik, tahliliy o‘qish, qiyosiy 
tilshunoslik, ilmiy maktab, tarjima laboratoriyasi. 

 
НАУЧНАЯ ШКОЛА ПРОФЕССОРА И.К. МИРЗАЕВА: 

НАЦИОНАЛЬНЫЙ ФУНДАМЕНТ И ИНТЕГРАЦИЯ МИРОВОГО 
ФИЛОЛОГИЧЕСКОГО МЫШЛЕНИЯ 

 
Ахаджон МУХАММАДИЕВ 

Профессор Шахрисабзского государственного  
педагогического института, 

доктор филологических наук (DSc) 
 

АННОТАЦИЯ 
В данной статье исследуется многогранная научно-педагогическая деятельность и 

вклад в развитие узбекской филологии известного лингвиста, навоиведа и ученого-
переводчика, доктора филологических наук, профессора Ибодуллы Камоловича Мирзаева. В 
исследовании систематически проанализированы теоретические основы основанных ученым 
научно-методологических школ “Лингвопоэтика” и “Аналитическое чтение” его заслуги в 
изучении и популяризации наследия Алишера Навои в мировом масштабе, а также 
переводческая деятельность по переводу фундаментальных произведений мирового 

http://dx.doi.org/10.5281/zenodo.23325744

языкознания на узбекский язык. Статья служит важным источником для изучения гармонии 
научной традиционности и инноваций в современной узбекской филологии. 

Ключевые слова: лингвопоэтика, переводоведение, навоиведение, аналитическое 
чтение, сравнительное языкознание, научная школа, лаборатория перевода. 

Kirish. O‘zbek filologiya fanining so‘nggi yarim asrlik taraqqiyoti, shubhasiz, milliy ilmiy-

nazariy qarashlarni jahon tilshunosligi va adabiyotshunosligi yutuqlari bilan uyg‘unlashtirish davri 
sifatida xarakterlanadi. Bu davrda nafaqat muayyan soha doirasidagi ilmiy izlanishlar, balki tutash 
fanlar kesishuvida yangi ilmiy yo‘nalishlar, lingvomadaniy konsepsiyalar hamda metodologik 
maktablarni shakllantirish jarayoni kechdi. O‘zbek tilshunosligi va navoiyshunosligida xuddi 
shunday tub burilish yasagan, milliy filologik tafakkurni yangi bosqichga olib chiqqan zabardast 
olim, filologiya fanlari doktori, professor Mirzayev Ibodulla Kamolovichning ilmiy-pedagogik 
faoliyati alohida e’tirofga loyiqdir. 

Asosiy qism. Professor I.K. Mirzayevning ilmiy merosi va bugungi kunda ham faol davom 
etib kelayotgan serqirra faoliyatini tahlil etish shuni ko‘rsatadiki, olim ilgari surgan g‘oyalar va asos 
solgan maktablar uchta asosiy ustunda namoyon bo‘ladi: 

1. Markaziy Osiyo miqyosida birinchilardan bo‘lib lingvopoetika yo‘nalishiga poydevor 
qo‘yilishi hamda badiiy matnni lisoniy va estetik xususiyatlar yaxlitligida tadqiq etish tizimining 
yaratilishi. 

2. Hazrat Alisher Navoiy ijodini jahon miqyosida o‘rganish, Y.E. Bertels fundamental 
tadqiqotlarini, shuningdek, Navoiyning “Muhokamat ul-lug‘atayn” asarini xorijiy tillarga tarjima 
qilish orqali o‘zbek ilmiy va adabiy tafakkurini xalqaro minbarlarga olib chiqish. 

3. Ferdinand de Sossyurning “Umumiy tilshunoslik kursi” kabi dunyo tilshunosligining 
fundamental tadqiqotlarini o‘zbek tiliga o‘girish orqali ona tilimizning ilmiy-nazariy va lingvistik 
salohiyatini amalda isbotlash. 

Ustoz I.Mirzayevning ilmiy konsepsiyasida ta’lim metodologiyasi va ilmiy izlanishlar har 
doim bir-biri bilan chambarchas bog‘liq holda rivojlandi. Olim tomonidan ishlab chiqilgan va 
amaliyotga joriy etilgan “Tahliliy o‘qish” innovatsion ta’lim metodi xuddi shu nazariy izlanishlarning 
mantiqiy davomidir. Mazkur metod ta’lim oluvchini shunchaki matnning tashqi lisoniy qatlamini 
qabul qilishga emas, balki so‘z qatlamlarida yashiringan milliy ruh, badiiy-falsafiy tafakkur va estetik 
mazmunni chuqur anglashga yo‘naltiradi. Bugungi globallashuv hamda axborot xurujlari sharoitida 

ushbu metod pedagogik jarayonda milliy o‘zlikni anglagan, yuksak estetik did va tahliliy tafakkurga 
ega kadrlarni tayyorlashda muhim poydevor vazifasini o‘tamoqda. 

Olimning Samarqand davlat universitetida tashkil etgan Ilmiy tarjima laboratoriyasi hamda 
uning rahbarligida nashr etib kelinayotgan “Til. Ta’lim. Tarjima” va “Alisher Navoiy” xalqaro 
elektron jurnallari nafaqat ilmiy natijalarni ommalashtirish, balki yosh filolog, navoiyshunos va 
tarjimashunos kadrlarni yetishtirib chiqaradigan o‘ziga xos ilmiy laboratoriya va tayanch minbarga 
aylandi. Bugungi kunda ushbu maktab an’analari respublikamizning turli oliy ta’lim muassasalarida, 
jumladan, Shahrisabz davlat pedagogika institutida ham munosib davom ettirilmoqda. 

Professor I.K.Mirzayev Markaziy Osiyo miqyosida birinchilardan bo‘lib “Lingvopoetika” 
ilmiy tadqiqot yo‘nalishiga asos soldi. Mazkur maktab badiiy matnning lisoniy va estetik 
xususiyatlarini yaxlitlikda tadqiq etish tizimini yaratdi. Ushbu yo‘nalish doirasida olimning 
rahbarligida o‘nlab nomzodlik, doktorlik (DSc) va falsafa doktori (PhD) dissertatsiyalari 
muvaffaqiyatli himoya qilindi va qilinib kelinmoqda. Ustozning yana bir muhim nazariy qarashi – 
ta’lim metodining albatta milliy xarakterda bo‘lishi lozimligidir. I.Mirzayev chedtan olib kiriladigan 
metodlar faqatgina milliy zamin takomiliga xizmat qilishi kerakligini asoslab, tilshunoslik, 
adabiyotshunoslik va she’rshunoslikning zamonaviy bilimlarini uyg‘unlashtirgan “Tahliliy o‘qish” 
innovatsion ta’lim metodiga asos soldi. I.Mirzayevning “Tahliliy o‘qish” innovatsion metodining 
negizida talabani shunchaki matnni o‘qishga emas, balki so‘z ortiga yashiringan milliy ruhni, badiiy 
tafakkur qatlamlarini anglashga o‘rgatish maqsadi yotadi. Bu esa bugungi globallashuv davrida milliy 
o‘zlikni anglagan oliy ma’lumotli kadrlar tayyorlashda muhim poydevor bo‘lib xizmat qilishi 
muqarrar. Bugungi kunda ushbu metod va u asosda yaratilgan darslik bir qator oliy o‘quv yurtida, 
jumladan, bizning Shahrisabz davlat pedagogika institutimizda ham muvaffaqiyatli qo‘llanilmoqda.  

Ustoz Ibodulla Mirzayevning ilmiy faoliyatida hazrat Alisher Navoiy ijodiy merosini dunyo 
miqyosida o‘rganish va targ‘ib qilish ustuvor yo‘nalishlardan biridir. Olim SamDUda Ilmiy tarjima 
laboratoriyasini tashkil etib, ushbu markaz doirasida dunyo navoiyshunosligining durdonalarini 
o‘zbek tiliga mahorat bilan o‘girdi. Samarqand ilmiy maktabining an’analarini davom ettirgan holda, 
akademik Y.E.Bertelsning “Navoiy va Jomiy”, “Navoiy va Attor” kabi salmoqli monografiya va 
risolalarini rus tilidan o‘zbek tiliga tarjima qildi. E’tiborlisi, olimning “Navoiy” monografiyasi 
tarjimasi Afg‘onistonda eski o‘zbek yozuvida ham nashr etildi.  

Bundan tashqari, ustozning Rossiya turkologiyasida Alisher Navoiy ijodini o‘rganilishiga 
bag‘ishlangan “Изучение жизни и творчества Алишера Навои в России” monografiyasi 
navoiyshunoslikning qiyosiy yo‘nalishini yangi bosqichga ko‘tardi. Hazrat Navoiyning 
“Muhokamatul-lug‘atayn” asarini fransuz tiliga tarjima qilishi esa o‘zbek ilmiy tafakkurini Ovrupoga 
tanitishdagi yuksak jasoratdir.  

Professor I.Mirzayev jahon tilshunosligining fundamental asarlarini o‘zbek ilmiy muhitiga 
olib kirgan sermahsul tarjimondir. Uning qalamiga mansub Ferdinand de Sossyurning “Umumiy 
tilshunoslik kursi” tarjimasi o‘zbek tilshunosligi uchun dasturilamal bo‘lib xizmat qilmoqda. 
Shuningdek, N.A.Слюсареванинг Sossyur nazariyasi talqiniga bag‘ishlangan monografiyasi o‘zbek 
tiliga yuksak mahorat bilan o‘girilgan. 

Professor I.Mirzayevning buyuk tilshunoslar asarlarini o‘zbek tiliga o‘girishi shunchaki 
tarjima emas, balki o‘zbek tilining ilmiy-nazariy imkoniyatlari naqadar keng ekanini, eng murakkab 
konsepsiyalarni ham o‘z ona tilimizda go‘zal va tushunarli ifodalash mumkinligini amalda 
isbotlashdir. 

Olimning tarjimashunoslik sohasidagi faoliyati faqat nazariya bilan cheklanmaydi. U taniqli 
olim Qozoqboy Yo‘ldoshev bilan hamkorlikda buyuk qozoq mutafakkiri Abay Qo‘nanboyevning 
“Qora so‘z” asarini tarjima qildi va bu asar qisqa vaqt ichida uch marta qayta nashr etildi. Professor 
I.Mirzayev rahbarligida nashr etilayotgan, OAK tomonidan e’tirof etilgan “Til. Ta’lim. Tarjima” va 
“Alisher Navoiy” xalqaro elektron jurnallari bugungi kunda yosh olimlar uchun yirik ilmiy minbar 
bo‘lib xizmat qilmoqda.  

Professor I.Mirzayev nafaqat yirik nazariyotchi, balki yuksak salohiyatli kadrlarni tayyorlab 
kelayotgan maktab asoschisidir. Olimning rahbarligida qiyosiy tilshunoslik, terminshunoslik va 
xorijiy tillar tahliliga oid qator doktorlik hamda falsafa doktori (PhD) dissertatsiyalari muvaffaqiyatli 

himoya qilingan. Ustoz bugungi kunda ham oliy ta’limning magistratura tizimida lingvomadaniy, 
kognitiv tadqiqotlar hamda badiiy tarjima muammolariga bag‘ishlangan o‘nlab istiqbolli 
izlanishlarga faol rahbarlik qilib kelmoqda. 

Xulosa. Professor Ibodulla Kamolovich Mirzayev o‘zining sermahsul umrini, yuksak ilmiy 
salohiyatini o‘zbek tilshunosligi, navoiyshunoslik va tarjimashunoslik rivojiga baxshida etgan fidoiy 
siymodir. Ustozning serqirra faoliyati – jahon ilm-fanining fundamental yutuqlarini milliy zaminga 
olib kirish va ayni paytda ona tilimiz hamda boy adabiy merosimizni dunyo miqyosida tanitishning 
go‘zal namunasidir. Olim asos solgan “Lingvopoetika” va “Tahliliy o‘qish” ilmiy maktablari, tashkil 
etgan Ilmiy tarjima laboratoriyasi hamda uning rahbarligida kamol topgan o‘nlab olimlar hali uzoq 
yillar o‘zbek filologiyasining taraqqiyot yo‘nalishlarini belgilab berishi shubhasiz. Ibodulla Mirzayev 
faqat yirik nazariyotchi olim emas, balki so‘zi va ishi bir, odamiylik va qadrdonlik mezonlarini 
hamisha ulug‘laydigan, qalbi milliy qadriyatlarimizga yo‘g‘rilgan haqiqiy ustoz, ma’naviy 
suyanichdir. Zabardast olimimiz, suyukli ustozimizni muborak 80 yoshlari bilan chin qalbdan qutlab, 
uzoq umr, mustahkam sihat-salomatlik, oilaviy xotirjamlik va o‘zbek ilm-fani rivoji yo‘lidagi 
zahmatli faoliyatlarida yangidan-yangi zafarlar tilaymiz. 
 

Iqtiboslar/Сноски/References 
 

1. Абай. Қора сўз. Монография.Таржима. – Тошкент. 2018. 
2. Бертельс Е.Э.. Навоий. Рус тилидан И.Мирзаев таржимаси. – А, 2021. 
3. Бертельс Е.Э. Навоий ва Жомий. Рус тилидан И.К.Мирзаев таржимаси. – Тошкент, 

2021. 
4. Мирзаев И.К. Яна лингвопоетиканинг бошқа филологик фанларга муносабати 

ҳақида. Осиё мамлакатлари тамаддуни ва ипак йўли. Халқаро илмий-амалий анжуман. – 
Самарқанд. 2019. 21 август. 

5. Mirzayev I.K. Tahliliy o‘qish. Darslik. – Samarqand, SamDU nashriyoti 2021. 
6. Мирзаев И.К., Нурова Г.Т.. Изучение жизни и творчества Алишера Навои в России. 

2022. 
7. Мирзаев И.К.. Слюсарева Н.А. Фердинанд дў Соссюр назариясининг ҳозирги замон 

тилшунослик нуқтаи назаридан талқини. Монография.  – Самарқанд. 2017. 
8. Navoiy va Attor. Rus tilidan I.K.Mirzayev  tarjimasi. Alisher Navai. 2021, vol. 1, issue 1, 

Doi  Journal  10.26739/2181-1490. 
9. Фердинанд дў Соссюр. Умумий тилшунослик курси. Монография. И.Мирзаев 

таржимаси. – Тошкент, Тафаккур қаноти, 2017. 
 
 
 
 
 
 
 
 
 
 
 
 
 
 
 
 
 
 



ALISHER NAVOIY XALQARO JURNALI  |  МЕЖДУНАРОДНЫЙ ЖУРНАЛ АЛИШЕР НАВОИЙ  |  INTERNATIONAL JOURNAL ALISHER NAVOIY            №SI | 2026 

154 

 
ISSN 2181-9904 

Doi Journal 10.26739/2181-9904 
 

 

ALISHER NAVOIY XALQARO JURNALI 
МЕЖДУНАРОДНЫЙ ЖУРНАЛ АЛИШЕР НАВОИЙ 

INTERNATIONAL JOURNAL ALISHER NAVOIY 
 

 

“ALISHER NAVOIY” 
XALQARO  

JURNALINING  
AXBOROT XATI 

 
 “Alisher Navoiy” xalqaro jurnali 

O‘zbekiston Respublikasi OAK 
ro‘yxatiga kiritilgan. Shuningdek, 
Crossref.org tizimiga ham kiritiladi 
hamda har bir maqolaga DOI raqami 
beriladi.  
 
MAQOLALARGA 
QO‘YILADIGAN TALABLAR: 
 
- Maqola 10-15 sahifa hajmida 

taqdim etiladi; 
- maqolalar o‘zbek, turk, tojik, 

rus, ingliz, fransuz tillarida 
qabul qilinadi; 

- maqolaning tarkibiy tuzilishi 
IMRAD formatida 
rasmiylashtirilishi kerak; 

- maqola Times News Roman 
shriftida, 12 kattalikda, 1 
intervalda tayyorlanadi; 

- havola(snoskalar)lar katta 
qavsda  muallif familiyasi – 
nashr sanasi – sahifasi 
[Мo‘minov 2020: 25] shaklida 
keltiriladi;  

- maqola tomonlari chap: 2 sm, 
o‘ng: 2 sm, yuqori va quyi: 2 
sm; 

- maqolalar plagiatga qarshi 
tekshiriladi;  

- jurnalning 1 ta sonida 
muallifning faqat 1 ta maqolasi 
chop etiladi. 

 
МUROJAAT UCHUN MANZIL: 
Tel.: +99891 527 68 22  
Telegram ID: +998915276822  
E-mail: alishernavoiy2020@mail.ru 
 

“ALISHER NAVOI” 
INTERNATIONAL 

JOURNAL INFORMATION 
LETTER 

 
“Alisher Navoi” International 

Journal is included in the list of HAC 
of the Republic of Uzbekistan. It will 
also be included in the Crossref.org 
system, and each article will be 
assigned a DOI number.  

 
REQUIREMENTS FOR 
ARTICLES: 
 
- The article should be presented 

in 10-15 pages;  
- articles are accepted in Uzbek, 

Turkish, Tajik, Russian, English, 
French; 

- the structure of the article should 
be in the IMRAD format. 

- the article should be prepared in 
Times New Roman font, 12 
sizes, 1 space; 

- references are given in 
parentheses in the form of the 
author’s name – date of 
publication - page [Muminov 
2020: 25];  

- sides of the article left: 2 cm, 
right: 2 cm, top and bottom: 2 
cm; 

- articles will be checked against 
plagiarism. 

- only 1 article by the author is 
published in 1 issue of the 
journal.  

 
CONTACT ADDRESS:  
Phone: +99891 527 68 22 
Telegram ID: +998915276822 
E-mail: alishernavoiy2020@mail.ru 

ИНФОРМАЦИОННОЕ 
ПИСЬМО 

МЕЖДУНАРОДНОГО 
ЖУРНАЛА 

“АЛИШЕР НАВОИ” 
 

Международный журнал 
“Алишер Навои” включен в список 
ВАК Республики Узбекистан. Он 
также будет включен в систему 
Crossref.org, и каждой статье будет 
присвоен номер DOI.  

 
ТРЕБОВАНИЯ К 
ОФОРМЛЕНИЮ СТАТЕЙ: 
 
- Объем статьи: около 10-15 

страниц; 
- статьи принимаются на 

узбекском, турецком, 
таджикском, русском, 
английском и французском 
языках; 

- структура статьи должна быть 
оформлена в формате IMRAD; 

- шрифт текста – Times New 
Roman; размер – 12 пунктов; 
межстрочный интервал – 1; 

- сноски приводятся в 
квадратных скобках с 
указанием фамилии автора – 
года издания – страницы 
[Мўминов 2020: 25]; 

- параметры страницы: слева 2 
см, справа 2 см, сверху и 
снизу по 2 см; 

- статьи проверяются на 
плагиат; 

- в одном номере журнала 
публикуется только 1 статья 
автора. 

 
НАШИ КОНТАКТЫ: 
Тел.: +99891 527 68 22  
Telegram ID: +998915276822 
E-mail: alishernavoiy2020@mail.ru 

mailto:alishernavoiy2020@mail.ru
mailto:alishernavoiy2020@mail.ru
mailto:alishernavoiy2020@mail.ru

